
o * Republika e Kosovés

Komisioni Rregullativ i Prokurimit Publik

NDRYSHIM / PLOTESIM i Rregullores dhe Udhézuesit Operativ te Prokurimit Publik A01

Ne baze te nenit 90 dhe nenit 87, paragrafi 2.5 te Ligjit pér Prokurimin Publik Nr. 04/L-042 i
ndryshuar dhe plotésuar me ligjin Nr. 04/L-237, Ligjin Nr. 05/L-068 dhe Ligjin Nr. 05/L-092, te
nenit 4.1 te Rregullores se Komisionit Rregullativ te Prokurimit Publik te Kosovés, Bordi i
Komisionit Rregullativ aprovon ndryshim — plotésimin e neneve 11, 22, 26, 43 dhe 56 te
Rregullave dhe Udhézuesit Operativ pér Prokurimit Publik.

Neni 1
Qéllimi

Qéllimi i kétij vendimi éshté ndryshimi dhe plotésimi i Rregullave dhe Udhézuesit Operativ te
Prokurimit Publik A01, te datés 16.04.2018, né tekstin e métejmé “Rregullat dhe Udhézuesi
Operativ pér Prokurimin Publik bazik”.

Neni 2

Neni 11, paragrafi 2 i Rregullave dhe Udhézuesit Operativ pér Prokurimin Publik bazik”,
riformulohet me tekstin si né vijim:

Neni 11
Funksionet e Departamentit /Njésisé sé Prokurimit

11.2 Zyrtari pérgjegjés i prokurimit do té raportoj dhe do ti japé llogari te ZKA. Nése punétoret
tjeré te autoritetit kontraktues jané shérbyes civil, zyrtari pérgjegjés i prokurimit éshté shérbyes
civil.

Neni 3

Neni 22, paragrafi 3, pika (c) dhe (f) i Rregullave dhe Udhézuesit Operativ pér Prokurimin Publik
bazik”, riformulohen me tekstin si né vijim:

Neni 22
Publikimet

c. Njoftimi pér dhénie té kontratés

o Nése njé AK ka béré dhénie té njé kontrate publike duke pérdorur proceduré té hapur,
kufizuar, konkurruese me negociata, negociuar pa publikim ose kuotim té ¢cmimit ose ka
administruar njé konkurs té projektimit ZP, pas skadimit te afatit kohor pér parashtrim
dhe shgyrtim te ankesave, do té pérgatisé Njoftimin e Dhénies sé Kontratés/Njoftimin
e Rezultateve té Konkursit té& Projektimit pavarésisht nga lloji apo vlera e parashikuar.




AK-ese duhet te publikojné té gjitha njoftimet pér dhénie te kontratés ne sistemin e
prokurimit elektronik. Pér arsye te rritjes se transparencés, AK mund té publikojné
Njoftimet pér dhénie te Kontratés né fagen e internetit té AK gjithashtu. Pas publikimit te
Njoftimit pér dhénie te kontratés, Autoriteti Kontraktues do te nénshkruaj kontratén.

Autoriteti kontraktues, duhet t& ngarkoje tek “Déshmité-provueshmérisé” njé kopje té
deklaratés sé Nevojave dhe Disponueshmérisé sé mjeteve pér kontratén e shpérblyer,
kurdo ge publikon njé Njoftim pér dhénie te kontratés. Kjo dispozite nuk vlen pér
aktivitetet e prokurimit te udhéhequra nga Agjencia Qendrore e Prokurimit konform nenit
95.

Publikimi i njoftimit té tillé nuk kérkohet pér kontrata me vleré minimale.

Njoftimi pér dhénie té kontratés pér kontrata me vileré té vogél dhe t&€ mesme do té
pérgatitet né gjuhén Shqgipe dhe Serbe ndérsa pér kontratat me vleré t& madhe njoftimi
pér dhénie té kontratés do té pérgatitet né versionin Shqip, Serbisht dhe Anglisht.

f. Njoftim pér nénshkrim te kontratés

Nése njé AK ka nénshkruar njé kontrate publike duke pérdorur procedurén e hapur,
kufizuar, konkurruese me negociata, negociuar pa publikim, kuotim t& ¢mimit ose me
vlere minimale, brenda 2 dité, pas nénshkrimit, ZP do té pérgatis Njoftimin pér
nénshkrim te kontratés pavarésisht nga lloji apo vlera e parashikuar.

Njoftimi pér nénshkrim te kontratés pér kontrata me vleré té vogél dhe t& mesme do té
pérgatitet né gjuhén Shqgipe dhe Serbe ndérsa pér kontratat me vleré t& madhe njoftimi
pér dhénie té kontratés do té pérgatitet né versionin Shqip, Serbisht dhe Anglisht.

AK-ese duhet te publikojné té gjitha njoftimet pér nénshkrim te kontratés ne sistemin e
prokurimit elektronik te Kosovés, pérveg njoftimeve pér vlera minimale te cilat duhet te
dorézohen ne KRPP, deri ne njé vendim te ardhshém te KRPP-se.

Pérpos Njoftimit pér nénshkrim te kontratés, AK duhet ge te publikoje kontratén e
nénshkruar. Publikimi behét ne platformén e prokurimit elektronik, si dokument shtese
népérmjet funksionit “shtoni dokument te ri". Termi kontraté i referohet Kontratés,
Kushteve té Pérgjithshme té Kontratés, Kushteve té Veganta té Kontratés, dhe Listés se
Cmimeve.



Neni 4

Neni 26, paragrafi 8 , pika 2 ne shénim pér evidencén dokumentuese te Rregullave dhe
Udhézuesit Operativ pér Prokurimin Publik bazik”, riformulohen me tekstin si né vijim:

Neni 26
Kriteret e Pérzgjedhjes

Shénim pér evidencén dokumentuese

Vértetimet né lidhje me kérkesat e pérshtatshmérisé (pérvec Deklaratés nén Betim) do té
kérkohen té dorézohen nga njé tenderues té cilin autoriteti kontraktues ka pér géllim ge ta
shpérblej me kontraté. Kéto dokumente duhet té dorézohen nga tenderuesi para Njoftimit te
Tenderuesve, respektivisht dorézimit te letrave standarde. Afati kohor pér dorézimin e
dokumentacionit t&é pérmendur éshté jo me pak se pesé (5) dité nga marrja e njoftimit té€ autoritetit
kontraktues pér synimin e dhénies sé kontratés. Déshtimi né dorézim té dokumenteve té tilla,
tenderi i tij do té refuzohet dhe AK do té vazhdoj me tenderuesin e listuar né vendin e dyté, si dhe
do te konfiskohet sigurimi i tenderit nése e njéjta éshté kérkuar dhe AK do te inicioj procedurén
pér diskualifikim ne pérputhje me nenin 99.2 te LPP-se.

Neni 5

Neni 43, i Rregullave dhe Udhézuesit Operativ pér Prokurimin Publik bazik”, riformulohet me
tekstin si né vijim:

Neni 43
Njoftimi i Tenderuesve / Kandidatéve

43.1 Té gjithé tenderuesit / kandidatét duhet té njoftohen nga AK, pér rezultat e aktivitetit.

43.2 AK duhet gé njoftimin e tenderuesve/kandidateve ta bej népérmijet letrave standarde ,letra
standarde pér té gjithé tenderuesit/ kandidatét e eliminuar, kandidatét e pakualifikuar/kandidatet
e kualifikuar, tenderuesit e pasuksesshém dhe te suksesshém . AK duhet té pérdoré formularét
standard té miratuar nga KRPP te cilat pérgatiten ne sistem te prokurimit elektronik tek
funksioni “Dokumentet tjera ne procedure”. Pas pérgatities se letrave standarde pérmes
funksionit “Dokumentet tiera ne procedure”, AK duhet ge te njéjtat t'ia bashkéngjis “Njoftimit mbi
vendimin e AK- B58” dhe si dokument te pérbashkét t'i publikojé ne platformén e prokurimit
elektronik népérmijet funksionit “shtoni dokument te ri” te Dosja e Tenderit.

43.3 AK duhet ge “Njoftimin mbi vendimin e Autoritetit Kontraktues” ta pergadite duke perdorur
formularin standard B58 dhe ta ngrite ne platforme te prokurimit elektronik ashtu sic eshte
specifikuar ne paragrafin me larte.

43.4 Njoftimi i tenderuesve/kandidateve me Letrave standarde behet vetem nepermjet funksionit
“shtoni dokument te ri” te Dosja e Tenderit.



43.5 Té gjithé ofertuesit duhet té njoftohen se njoftimi gjaté njé intervali, gjaté té cilit njé ofertues/
kandidati i pasuksesshém mund té kérkojné njé rishikim té vendimit nése ai / ajo mendon se
procesi ka gené i padrejté apo i paligishém, éshté i pérkohshém dhe nuk pérbén njé
marréveshje kontraktuale.

Data e njoftimit te tenderuesve/kandidateve pérbén
Datén kur té gjitha informatat né lidhje me aktivitetin e prokurimit (pérve¢ informatave
sekrete té biznesit) jané né dispozicion pér palet e interesit
Data e njoftimit te tenderuesve/kandidateve éshté “dita 0” e 5 ditéve té obligueshme té
periudhés “né pritje
Nése njoftimi dérgohet ne ditén e premte, afati kohor pér parashtrim te ankesés fillon ditén e
premte sepse:
v' Dita e premte éshté dite pune
v" Ne pérputhje me Nenin 4, paragrafi 4.2 te Rregullave pér parashtrim te ankesave, data
e njoftimit &shté “dita 0” e 5 ditéve

Do te thoté:
a. nése Autoriteti Kontraktues arrin ge te njoftoj zyrtarisht OE ditén e premte afati kohor
pér parashtrim te ankesés fillon ditén e premte (dita 0 e 5 ditéve), ndérsa
b. nése Autoriteti Kontraktues NUK arrin ge te njoftoj zyrtarisht OE ditén e premte
afati kohor pér parashtrim te ankesés fillon ditén e héne.

Neni 6

Neni 52, paragrafi 5, i Rregullave dhe Udhézuesit Operativ pér Prokurimin Publik bazik”,
ndryshohet me tekstin si vijon:

Neni 52
Procedura e negociuar pa publikim té njoftimit pér kontraté

52.5 Njoftimi duhet te behet pérmes platformés se prokurimit elektronik. Njoftimi duhet te
nénshkruhet nga ZKA dhe zyrtari pérgjegjés i Prokurimit , te skanohet te ngarkohet dhe ti
dérgohet KRPP-se. Gjithashtu, ne rast te anulimit te procedurés, AK duhet te krijoj dhe ngarkoj
ne sistem Vendimin pér Anulim tek funksioni “dokumentet tjera”.



Neni 7

Neni 56, i Rregullave dhe Udhézuesit Operativ pér Prokurimin Publik bazik”, ndryshohet me
tekstin si vijon:

Neni 56
Kontratat kornize

Definicioni dhe parimet

56.1 “Kontraté publike kornizé” nénkupton njé marréveshje pér njé periudhé té kufizuar né
mes té njé apo me shume autoriteteve kontraktuese si dhe njé apo mé shumé operatoréve
ekonomik, géllimi i té cilés éshté vendosja e termave gé udhéheqin kontratat qé duhen dhéné
gjaté njé periudhé té caktuar, posacérisht né lidhje me ¢mimin si dhe, kurdo qé éshté e
pérshtatshme edhe sasiné e theksuar.

56.2 Mé fjalé té tjera, kontrata publike kornizé éshté term i pérgjithshém i marréveshjeve né mes
té autoriteteve kontraktuese si dhe operatoréve ekonomik pér furnizime, shérbime, dhe puné
(riparim/ mirémbayjtje), e cila i vendosé termat dhe kushtet sipas té cilave kontratat ndihmése
ose bérja e urdhrave mund té kryhet pérmes termave té marréveshjes.

56.3 Kontratat publike kornize i pércaktojné termat dhe kushtet sipas té cilave bé&hen kontratat
ndihmése ose porosité. . Me kété gasje kontratat do té lidhen vetém kur mallrat dhe shérbimet
jané urdhéruar ose “kérkuar” sipas kontratés publike kornize.

56.4 Pérparésia éshté se mjetet pér dhénien e kontratés sipas marréveshjeve pér kontrata
publike kornizé sigurohen pa pasur nevojé gé té ri-shpallet dhe ri-aplikohen kriteret e
pérzgjedhjes dhe kriteret e shpérblimit prej fillimit. Me tutje éshté e mundshme gé autoriteti
kontraktues té lidh kontraté né emér té njé numri te autoriteteve tjera kontraktuese e té cilat mé
pastaj mund ta pérdorin kété kontraté pa pas nevojé gé té tenderohen sipas LPP-sé. Né kété
ményré kursehen shumé burime.

56.5 Kontratat publike kornize mund te pérdoren vetém nga palét te cilat kane gene pjese e atij
aktiviteti.

56.6 Njé numér i autoriteteve kontraktuese mund té béjné marréveshje pér té pérdorur kontratat
kornizé té pérbashkéta. Kurdo gé kontrata publike kornizé do té pérdoret nga disa Autoritete
Kontraktuese ato duhet té identifikohen shprehimisht né Njoftimin mbi Kontraté, gofté duke i
eméruar ata drejtpérdrejt né njoftimin mbi kontraté ose pérmes referencés tek dokumentet tjera.

56.7 Autoriteti Kontraktues para inicimit te aktivitetit te prokurimit duhet té gjykoj nése kontrata
kornizé publike éshté gasja mé e miré pér prokurimin pérkatés. Kjo do té pérfshijé gjykime pér
nxjerrjen e vlerés sé parasé sé dhéné duke marr parasysh natyrén e prokurimit si dhe aftésiné gé
té specifikoj prokurimin me pérpikéri t& mjaftueshme gysh né fillim.

56.8 Qeveria mund té vendos gé té gjithé autoritetet kontraktuese té pérkufizuara né Nenin 4 te
LPP-sé&, duhet gé ti nénshtrohen kontratave kornizé dhe késhtu nuk lejohen té bé&jné prokurimin
e mallrave, shérbimeve ose punéve nga operatoré té tjeré ekonomik dhe me kushte té tjera nga
ato té dakorduara né kontratén kornizé. AQP, né pajtim me Nenin 95 té LPP-se, do té kryej dhe
do té jeté pérgjegjés pér prokurimet sipas kontratés sé tillé kornizé. Né rast té aktiviteteve
gendrore té prokurimit, si kontrata publike kornizé e zhvilluar nga Agjencia Qendrore e Prokurimit
né emér té Autoriteteve kontraktuese té tjera, pérdorimi i kétyre kontratave gendrore jané
obligative pér Autoritetet Kontraktuese.



56.9 Autoriteti kontraktues nuk mund te pérdor kontratat publike kornizé né ményreé té tillé gé
té parandaloj, kufizoj, ose ngatérroj konkurrencén.

56.10 Sasia e parashikuar e specifikuar né dokumentet e tenderit &éshté vetém sasi indikative.
Kurdo ge Autoriteti kontraktues specifikon sasine indikative, Autoriteti kontraktues do té
specifikojé né dosjen e tenderit vierén ose sasiné e kontratés si njé prag apo njé tavan dhe do
té lejojé devijimin prej tij, duke deklaruar gjithashtu pérgindjen e mospérputhjes sé lejuar.
Mospérputhja e lejuar nuk mund té jeté mé e larté se plus/minus tridhjeté pérqind (30%). Nése
urdhérblerjet tejkalojné sasiné totale indikative ose vlerén totale indikative té kontratés
publike kornizé (duke pérfshiré + tridhjeté pérgind (30%), pa marré parasysh datén origjinale té
skadimit té Kontratés Publike Kornizé, kontrata do té ndérpritet automatikisht. Mospérputhja e
lejuar plus/minus tridhjeté pérqind (30%) vlen edhe Lote dhe pér pozicion/artikull, dhe ne rast
te arritjes se pragut te lejuar AK nuk mund te beje porosi tjera pér até Lot apo pozicion/artikull .

56.11 Mospérputhja e lejuar konsiston né plus/minus tridhjeté pérgind (30%) té pragut apo
tavanit té sasive totale apo vlerés totale indikative té kontratés, mirépo, kjo nuk do té thoté
gé Operatori Ekonomik duhet té paguhet pér punét, shérbimet apo furnizimet e pa
porositura nga Autoriteti Kontraktues. Sipas kétij kufizimi (+/-30%), Autoriteti Kontraktues
merr pérsipér gé té porosité, pranoj dhe paguaj sasiné totale prej sé paku shtatédhjeté pérqind
(70%) nga sasia indikative e vendosur né dosjen e tenderit pérkatésisht né kontrate, prandaj
autoritetet kontraktuese duhet té kené parasysh kété fakt sidomos né fazén e pérgatities sé
sasive indikative né dosje té tenderit e cila né secilin rast nuk guxon té ndryshojé né plus/minus
30 % e vlerés indikative.

56.12 Ne cdo rast kur pér ¢cfarédo arsye objektive njé gjé e tillé do té keté ndodhur (ka pushuar
nevoja pér furnizimet e tilla), AK duhet té:

o BEéjé pérpjekje gé pérmes dispozitave nga kontrata pér zgjidhje migésore té kontesteve
kontraktuale me kontraktorin - kontesti né fjalé té zgjidhet me marréveshje mirékuptimi
dhe mirébesimi me Operatorin Ekonomik;

e Ne rast se palét nuk arrijné té zgjedhin kontestin me marréveshje, pala e pa kénaqur mund
t'i drejtohet Gjykatés kompetente.

56.13 Ndérsa Autoritetet Kontraktuese duhet gé:

o Gjaté pérzgjedhjes sé procedurave té prokurimit, inicimit dhe zhvillimit té tyre gjithmoné
té kené parasysh plotésimin e nevojave té domosdoshme dhe gé kjo té realizohet sipas
géllimit té Ligjit t& Prokurimit Publik té pércaktuar né paragrafin 1 té nenit 1 té kétij ligji.

e Té merren masat e nevojshme gé planifikimet e aktiviteteve té prokurimit t& kryhen né
ményré efikase dhe té drejté, sidomos né pércaktimin e garté té nevojave dhe gjithmoné
duke i respektuar dispozitat ligjore té& prokurimit.

e Té kené kujdes té vecanté gé gjaté administrimit té& procedurave, té luajné rol aktiv né
pércaktimin e kushteve té kontratave, me theks té vecanté te cmimet, dhe sasité dhe
sidomos pércaktimit té drejté té nevojave né ményré gé sasia indikative né asnjérin rast
té mos pésojé ndryshime +/-30% nga sasia e pércaktuar si indikative.

56.14 Duhet te merren masat e nevojshme gqé Autoriteti Kontraktues gé si pasojé e veprimit apo
mos veprimit té tyre, neglizhencés apo mungesés sé vullnetit, t&¢ mos bien ndesh me dispozitat e



Ligjit dhe legjislacionit dytésor té prokurimit publik dhe/ose legjislacionit tjetér ne fuqgi si rezultat i
parashikimit jo té sakté té sasive indikative, apo pér arsye tjera shkaget e te cilave éshté dashur
té parashikohen me kohé gjaté parashikimit té sasive, autoriteti kontaktues duhet t€ ndérmarré
masa ligjore ndaj zyrtarit/ve pérkatés té cilét kané pérgatitur kérkesat e tilla.

56.15 Kurdo ge Autoriteti kontraktues nuk dine sasite indikative, kontratat me ¢mime pér njési,
AK duhet te pércaktoj peshét ne baze té réndésisé se secilés “kategori t& shérbimeve" ose secilit
"artikull" né ményré qé Autoriteti Kontraktues té pércaktoj se cila éshté oferta me cmim mé té ulét.
Ne kéto raste nuk vlen pargu apo tavani plus/minus tridhjeté pérqind (30%), si p.sh.
mirémbajtje te veturave , mirémbaijtje te gjeneratoréve etj. Ne kéto raste ne hapje publike te
ofertave lexohet ¢mimi total i poentuar (peshuar) i cili shérben vetém pér gellim te vierésimit te
ofertave ndérsa kontrata lidhet me ¢cmime pér njési. Shuma e sigurimit te ekzekutimit te kontratés
ne kéto raste duhet te pércaktohet si shume fikse ndérsa pér géllime te raportimit ne KRPP
shénohet vlera e parashikuar e kontratés. Kontratat me ¢mime pér njési mund te udhéhigen pér
te gjitha llojet e kontratave, kontraté pér furnizime, shérbime dhe pune.

Kohézgjatja e kontratés publike kornizé
56.16 Kohézgjatja e kontratés publike kornizé nuk mund té jeté mé e gjaté se 36 muaj

56.17 Sidoqofté kontratat gé dalin prej kontratés publike kornizé& mund té vazhdohen pértej afatit
té skadimit té kontratés publike kornizé gé nénkupton se nése kontrata ndihmése ose bérja e
urdhrit éshté dhéné pak kohé para sé kontrata publike kornizé té skadojé, dérgesa mund té
béhet pas datés sé skadimit. Kegpérdorimi i kontratés publike kornizé nuk lejohet prandaj duhet
t'i kushtohet kujdes gé té mos shmangen rregullat duke kérkuar dérgesén kohé té gjaté pas
mbylljes sé kontratés publike kornizé.

56.18 Kontrata publike kornizé nuk mund té zgjatet apo ripértérihet gé nénkupton se kohézgjatja
e kontratés duhet té pércaktohet né fillim té procesit té prokurimit. Né rast se kontrata publike
kornizé lidhet pér mé pak se tridhjeté e gjashté (36) muaj, ajo nuk mund té zgjatet mbi afatin e
pércaktuar, pa zhvilluar procedurat e reja té prokurimit.

Procedurat e prokurimit pér kontratat publike kornizé
56.19 Né rastet kur autoriteti kontraktues planifikon gé ta jep kontratén publike kornizé, duhet
gé té pérdoré njérén nga:

(a) Procedurén e hapur;
(b) Procedurén e kufizuar; ose
(c) Procedurén e negociuar.

56.20 Rregullat e prokurimit si¢ jané pércaktuar né kéto rregulla né lidhje me secilén proceduré
specifike, né ményré té ngjashme zbatohen pér:

a) Publikimin e Njoftimeve;

b) Afatet kohore;

c) Kriteret e pérzgjedhjes;

d) Kriteret e dhénies; dhe

e) Procedurén né lidhje me hapjen e tenderéve si dhe dhénien e kontratave.



56.21Kurdo gé Autoriteti Kontraktues e jep njé kontraté ndihmése ose bén njé urdhér, ai duhet;

(a) T'i pérmbushé rregullat e pércaktuara né kéto rregulla;

(b) T’i zbatoj ato rregulla vetém ndaj Operatoréve ekonomik té cilét jané palé né kontratén
publike kornizé;

(c) As Autoriteti kontraktues dhe as Operatori ekonomik nuk do té pérfshijné terma qé né
ményré substanciale ndryshojné prej termave té vendosura né kontratén publike
kornizé;

(d) Vetém mallrat e pérfshira né kontratén publike kornizé& mund qé mé pastaj té porositen;

(e) Vetém Autoriteti Kontraktues gé tenderon pér kontratén publike kornizé si dhe ato
autoritete kontraktuese gé i nénshtrohen marréveshjes do té mund ta pérdorin até.

Numri i Operatoréve Ekonomik né kontratén publike kornizé
56.22 Kontrata publike kornizé mund té lidhet gofté me:
a) Njé operator ekonomik; ose
b) Mé shumé se njé operator ekonomik. Né kété rast, duhet té jené sé paku tri
Operator Ekonomik palé né kontratén publike korniz€. Né rast se jo té gjithé
Operatorét Ekonomiké gé jané palé té Kontratés Publike kornize dorézojné ofertat e
tyre, procedura e mini-tenderimit do té jeté e vlefshme.

Do te thoté AK duhet:
a) te keté se paku 3 Operatore ekonomik palét te kontratés publike kornize;
b) te ftoj te gjithé Operatoret Ekonomik pale te kontratés publike kornize; dhe
C) ne rast se vetém njé OE dorézon oferte, te vazhdoj me aktivitetin e prokurimit.

Llojet e kontratés publike kornizé
56.23 Ekzistojné dy lloje té kontratave publike kornizé:
a) Ato géivendosin té gjithé termat e kontratés; dhe
b) Ato gé nuk vendosin té gjithé termat_e kontratés dhe rrjedhimisht kané nevojé pér
konkurrencé té métutjeshme pér té vendosur termat e kontratés.

56.24 Varésisht prej rrethanave (llojit té kontratés publike kornizé té lidhur) mund té béhen
urdhra me ose pa_konkurrencé té métutjeshme.

a) Pa konkurrencé té métutieshme, né bazé té konkurrencés té zhvilluar mé paré, té
cilés i referohet si “Kontratat publike kornizé té cilat i vendosin té gjithé termat”: ose

b) Me konkurrence té métutijeshme, né bazé té€ “mini-konkurrencés” né mes
Operatoréve ekonomik gé jané palé né kontraté, té cilés i referohet si “ Kontratat
Publike kornizé té cilat NUK i vendos té gjithé termat”.

Kontrata publike kornizé me njé operator ekonomik

56.25 Kurdo gé autoriteti kontraktues planifikon gé té lidhé kontraté publike kornizé me njé
operator ekonomik ai duhet gé té pérdor llojin (a) té kontratés publike kornizé - vendos té gjithé
termat dhe kushtet.

56.26 Termat e pércaktuar né kontratén publike kornizé duhet t& jené precizé qé t'i mbulojné
kérkesat e vecanta.




56.27 Dosja e tenderit duhet té theksoj se ka pér géllim vendosjen e té gjithé termave té
kontratés gé béhet pérmes kontratés publike kornizé si dhe specifikimi duhet té jeté i detajuar
né maseé té mjaftueshme pér té vendosur te gjithé termat.

56.28 Sidoqofté, kjo nuk nénkupton gé cmimet faktike gjithmoné duhet té jené fikse mirépo
mekanizmi gé té zbatohet pér vendosjen e gmimeve pér kérkesa té posagme pér urdhrat e béré
gjaté periudhés sé kontratés publike kornizé ( pér shembull furnizimi me naft€) duhet té
pércaktohet né kohén e pérpilimit te kontratés publike kornizé.

56.29 Autoriteti kontraktues duhet té bé&j urdhra kurdo gé paragiten nevojat pér furnizim té llojit
té cekur né kontratén publike kornizé.

56.30 Urdhrat duhet té jené brenda kufijve té termeve té vendosur né kontratén publike kornizé
pa rihapjen e konkurrencés.

56.31 Termat e zbatueshém pér ¢cdo urdhér sipas kétij lloji té marréveshjes kornizé jané té
pércaktuar ne ményré decitive dhe nuk kérkohen marréveshje té métutjieshme, negociata, etj.
Me kusht gé mekanizmat pér ta lehtésuar ndryshimin e tillé jané inkorporuar, sidoqofté kjo nuk
nénkupton se asgjé nuk mund té ndryshohet, p.sh. rregullimi i gmimit ge ndérlidhet me indeksin
e njohur.

56.32 Kontratat e parashtruara né kété ményré né ményré tipike u referohen si Urdhrat e Blerjes
(kontratat me “ porosi”).

Kontrata publike kornizé me mé shumeé sé njé operator ekonomik

56.33 Kurdo gé Autoriteti kontraktues planifikon gé té lidhé kontraté publike kornizé me disa
Operator Ekonomik ai duhet té pérdor llojin e (b) kontratés publike kornizé — NUK i vendos té
gjithé termat dhe kushtet.

56.34 Termat e pércaktuar né kontratén publike kornizé nuk jané precizé ose mjafté té ploté
gé té mundésojné dérgesat pa konkurrencé té métutjieshme né mes té Operatoréve ekonomik
gé jané palé né kontratén publike kornizé.

56.35 Dosja e tenderit duhet té theksoj se nuk planifikohet vendosja e té gjithé termave pér
kontrata té parashtruara pérmes kontratés publike kornizé si dhe gé disa terma specifik do té
vendosen pérmes kontratave ndihmése.

56.36 Sidogofté, kriteret minimale pér pérzgjedhje duhet té pércaktohen me géllim gé té zgjidhen
Operatoret Ekonomik te cilét do t& b&hen palé né kontratén publike kornizé.

56.37 Kriteri i dhénies si dhe pesha gé duhet té pérdoret pér kontrata ndihmése duhet té jeté e
theksuar né dosjen e tenderit.

56.38 Kjo proceduré konsiderohet si e pérshtatshme vetém né njé numér té kufizuar té
rrethanave té posacme, ku ¢mimi ose struktura e gmimit nuk mund té pércaktohet ne kohen e
krijimit te kontratés publike kornizé.

56.39 Né raste té tilla Autoriteti Kontraktues do té jep ¢do kontraté ndihmése duke e hapur
pérséri konkurrencén ( po ashtu i quajtur mini tender) né mes té Operatoréve Ekonomik té cilét
jané palé té asaj marréveshje kornizé si dhe jané né gjendje qé té ekzekutojné kontratén e
propozuar.



56.40 Rihapja e procedurés (mini tenderimi) né rastet e aktiviteteve té prokurimit gendroré té
zhvilluar nga ana e Agjencionit Qendror té Prokurimit né emér té Autoriteteve té tjera
kontraktuese duhet té zhvillohet nga veté Autoriteti kontraktuese kurdo gé lind nevoja.

56.41 Rihapja e konkurrencés duhet té jeté né bazé té “ kushteve té njéjta dhe nése éshté e
nevojshme sipas termeve té formuluara si dhe kurdo gé éshté e pérshtatshme termave té tjera
té cilave ju referohet specifikimi né kontratén publike kornizé€”. Kjo i nénshtrohet ndalimit té
(shmangie ose kufizime esenciale) prej termave té pércaktuar né kontratén publike kornizé.

56.42 Pér secilén kontraté ndihmése gé do te shpérblehet Autoriteti Kontraktuese duhet té:

(a) Té kontaktoj me shkrim té gjithé operatorét ekonomik té cilés jané palé né

marréveshjen publike kornizé si dhe t'i ftoj ata brenda afatit kohoré té caktuar gé tii
dorézojné ofertat e tyre me shkrim pér secilén kontraté ndihmése qé duhet dhéng;

(b) Autoriteti Kontraktues rezervon te drejtén e verifikimit te kérkesave te pérshtatshmérisé

gjate fazés se mini-tenderimit;

(c) Ta caktoj afatin kohoré pér pranimin e ofertave, jo mé pak sé 5 dité. AK duhet t'i marr

parasysh faktorét té tillé si ndérlikueshméria e Iéndés sé kontratés si dhe kohen e
nevojshme qé OE té pérgatiten dhe t’i dérgojné ofertat e tyre;

(d) Ta mbajé secilin tender konfidencial deri né pérmbylljen e aktivitetit te prokurimit;
(e) Hapja dhe Vlerésimi i ofertave duhet té jeté i bazuar né rregullat e pércaktuara né kéto

(f)

rregulla;

Dhénia e kontratés béhet “ né bazé té kritereve pér dhénie té pércaktuara né “ftesén
pér kuote”. Kriteret e dhénies nuk do te thoté se duhet te jené té njéjta me ato té
pérdorura pér lidhjen e marréveshjen publike kornizé. Pér shembull, disa terma kané
gené té vendosur pérfundimisht kur kontrata publike kornizé éshté lidhur si dhe nuk
kérkojné konkurrencé té métutjeshme. Kriteri i dhénies pér elementet gé akoma duhen
té vendosen duhet gé té gartésohet né dosjen e tenderit té marréveshjes publike
kornizé;

(g) Dhénia e ¢cdo kontraté t& métutjeshme ti béhet operatorit ekonomik gé ka paragitur

tenderin mé té miré né bazé té kriterit te shpérblimit t& pércaktuar né ftesén e mini-
tenderéve;

(h) Cdo kontraté e métutjeshme do t'i nénshtrohet pérgatitjes dhe publikimit t& kérkesave

(i)

té njoftimit pér dhénie té kontratés;
Cdo kontraté e métutjieshme do ti nénshtrohet kérkesave té nénshkrimit t&€ nenit 26 té

LPP; dhe
(j) Cdo kontraté e métutjeshme do t'i nénshtrohet rregullave pér paragitjen e ankesave dhe
té dispozitave té tjera té shqyrtimit té Pjesés IX té LPP.

56.43 Né rastin e njé kontrate publike kornizé me mé shumé se njé OE - mini-tenderim.

a. Sigurimi i tenderit, nése pércaktohet né fazén e paré, kur lidhet marréveshja publike
kornizé, do t'i dorézohet tek Autoriteti Kontraktues gjaté procesit té Mini-tenderimit.

b. Sigurimi i ekzekutimit, nése pércaktohet né fazén e paré, kur lidhet marréveshja
publike kornizé, do t'i dorézohet autoritetit kontraktues nga OE fitues vetém pas
procesit t& mini-tenderimit dhe para nénshkrimit té kontratés. Shuma e sigurisé sé
ekzekutimit duhet té jeté sé paku 10% té vlerés sé kontratés sé métutjeshme.



Neni 8

Neni 57, paragrafi 30, i Rregullave dhe Udhé&zuesit Operativ pér Prokurimin Publik bazik”,
ndryshohet me tekstin si vijon:

Neni 56
Konkurs pér Projektim

57.30 Pasi q& Zyrtari i Prokurimit pranon listén e radhitjes sé& projekteve, Zyrtari i Prokurimit,
duhet ge te pérgatité “Njoftimin pér rezultatet e konkursit te prokjetimit’ dhe ta ngrite ne
platforme te prokurimit elektronik - si dokument shtese népérmjet funksionit “shtoni dokument
te ri”, pres skadimin e intervalit, gjaté té cilit ofertuesit mund té kérkojné shqyrtimin e vendimit
dhe me pas dhe krijon njé komision vierésues pér vlerésimin e pérshtatshmerise sé Kandidatit.

Ky ndryshim — plotésim hyné ne fuqgi nga data 03.09.2018.

Bordi i W /




